
jéts ja mjunma&'ény xkaijt, xyajkjooty.
Ya'at nokydjpxpaijt éjxtaa xkéjém'aty méét
tyu'utk witsty ja méja'ay noky'éjxpéjkpaait
ja tnékajpyxy yuun xnokykydjpxt.
Jap mumaa yé nokyjyd'ay tnékajpyxy
tnématya'aky tikéjxp ku tsoopaaty yé .
nokyqu):jky. R Py Leo Y escribo en mi lengua. Mixe Altq Mediq
Eh este Libro de lecturas se han contemplado
textos de diferentes autores y pueblos, mismos
que te permitirdn desarrollar la habilidad de la
lectura en voz alta y la identificacién de algu-
nos elementos importantes; ademads con unos
podrds imaginar y con otros podrds jugar.
Estas obras fueron seleccionadas pensan-
do en los contenidos y actividades que vienen
en el Libro del adulto y en la importancia de
la lengua escrita.

Noky kyajpxpaajtén

Tii ya’dat neky kyajpxypy
myatyakypy

K u nokydjpxén yé jéte'n oy, jéteyéjk toxtygjk
xyonta'aky ku ja noky tkajpyxy, tjakyuk tijéte'n
nyékajpyxy nyématyakypy, yéjéte'n xyam ne'ek tsopatp
ay maa néjkxén, yé nokyajpxk, yéjéte'n yajktaxontakp
ja juma'éany kyakjétity ku yajknéwénmay tii ja noky ja
kyajpxypy, nayte'n ja junmd’ény tyajktu’'wa'atsy, tyajkmé;
yajkyeeky jéts ka'ap tyu'tiky.

Yé nokykydjpxpaijt éjxtaa xkéjém'aty jap jéte’'n xpaat

ja tsujnokyjya’'ay, x€'n ja ayuujkja'ay junmay, ja tysénayén
tméét, xé'n jujky'atén yajk’ijxy yajkmay, ets ti menp kétakp,
x&'n ojts ja maja’atyéjk tsyénét tyanét, najawén maa jéte'n
ntso'onyém nijkyxyém; ayuuk ja'éy tjaapy.

Ya'at nokydjpxpdjt éjxtaa xkéjém'aty ja majd'ay
y'éjxpéjkpajt méét nyapyadaty, yé méét tyu'uk wyitsy, ku
tu'uk yé éjxpéjkpajt apéjktiky kixy jap tnékajpyxy ets tii
nokyjya'ay mkajpxp, ets tii ady yajkpaaty Jéneijt.

Ayuujk kdjp

aa ayuujkja'ay jyujky'aty ak&'any’amy maa yé wajkwempét
kdjp, nyadjx y'et awétity, tu'uky ja aaw ayuujk
yajkméét'aty, tu'uky ja ejxtdnén ja tsoopajtén, japéy&éx
jéte’'n xaktékajtsy ém méét jatu'uk kajp, méét ja akats. Tuké'y
nén yé jantsyd'wén yé ejxtd’'nén yajkméétaty ja apteety
oktadak jéte'n ojts yé xtuktakétéjkyém, ku japom japom
jyujky'at, jete’'n ojts yé tyajk'oyét tyajka’pxt yé kajp jujky'ajtén.
Jéte'n ojts yé xéétu'nén, yé ajtsén, xuxén, €én,
xontadjkén kyojy, yé kam tu'nén, x&'n yé jikyxy y'oy pyaat,
ja apteety oktéak ojts tné'ejx x&'n nijky'oy nijkypyaat jéts
oy tsuj ntsénd’'ayén, xé'n ja wet xox kyojy, ets x&'n ja p&d'am
yajktsey. Oy ku nékdjpx nématydkén xé&'n ja nkajp xyam

ijtyém, njaakyukyén ja tsénd’ayén; x&'n
xydm nijk'oyém nijkypyadatyém, tii jete’'n té

tyékaijtsn, tii jete’'n té kyutékeeny ets jatikéjxp,
ujk jatikéjxp jéte'n ku tyékatsy.

Jéte'n wyd'ant ku atom ntatsutyu'ném
ja tsénd’'ayén, ja n'aaw ja n‘ayuujk, wenkp tsénd'ayén
yajknastsojktakp, tsuj ja akats jujky'atén yajk'ijxy, ka'ap
atom ja’ nja’ nméj péjktaakyém. Jéte'n ntején jyaty ujka'ap,
yé jéte'n néwéma'ayém.

Jakéjxpék yé wénma'any jéte'mp yajkmépiky ku ka'ap ja

wéntsékén te méét ja akats; ja akats méj ja nyapyéjkta’aky

ku ja amaxan tjaty, ka'ap ja wyéntséék. Ka'ap jyéte'n,
nijéte’ep kya méj kya mutsk, tu'uky atom, oy méé

néjkxén, ajktsoopatp ja jujky'ajtén, ja aaw ayuuik.
Jakéjxp ku ja jujky'ajtén atom nmooyém

ja tsyopdatén jatinyém n'ayuujkja’ay ajtyém.

Jate'n n'ujkajpyxy n'ujkmatyakyém, pety

nwa'any ku n'éjxpéjkén, nwején nkajén jéts yé né&’
tu’ awd'ats y'et, ets jétyéjk toxtyéjk tsuj oy tsyénétét;
nayte'n ja ntséndyén ja njuky'djtén, ja nN'daw ja n‘ayuujk
najkméj najkmayén. Ka'ap ja najkutuko'oyén...

Tjaapy Javier Avelino Fernandez

été'n yajknajawé ku atom ntsoonyinté ma ja et txééaty

Peru, jamékété'n tsyo'onté atom ja n'épteety ja n'oktadk,
n&'v’'nk néand’ajk ku la juméjt y'anyé tékéék moony
ja majktapyxymyajkmdjkts jéts tékéék mo'ony ja tekéek
mékepyxy ja € pxmajktékéek (1294 jéts 1533) tnétso'nté
ja kuni'ikyxy e'pxyujkpét kojpk, jaa maa atom tsyam
njujky'ajtyémeém. Ka't maa tiy'ajtén yajkpaaty ku atom ja
n'épteety ja n'oktadk tsyoont ma ja et txé&aty Per.

Ném &jxpikytyéjk wyd'anté ku atom ja n‘adpteety n'oktaak

tsyénétét, jyujky'at ojts jam méj mejy’am, kdén'ém jam jéte’'n
ojts ja méj kajp tméét'at, txé€aty olmecas ja jékjéte’'n atom
n'adtsajtyém, jam ja tyanyé mad tsydm txéé'tyén, Veracruz
jéts Tabasco; jamtsék jéte'n ja nadjx ja kam tjak tsapat ta
y'ayeeypydjknét, tyu'ye'nyét yeky'amy, jya'ti yaa wajkwiinyé,
y'éjxta'akt ojts méj mejy'am. Tu'uk ijty aaw ayuujk tméétaty

méét ja myuku'uktéjk pénety ojts méét y'aye'pyajkt, ku ka't

y'uijknapyatényét ta jétyi'nyé nya y'ejxma’tényét, y'aéaw

y'ayuujk tyékajtsn; jakéjxp tsyampaat nmuku’'uk'@jtyém ja

jé'ay jéte'ep jam tsyam tsénaatyép Chiapas jéts Tabasco.
Ku ojts jam mejy'am ja jyujk'ajtén tyajktsontd'akt,

atom ja n'apteety n'oktaak jamtsék jéte’'n kyajk makxt

méét jatu'uk kajp, tsepotpék jéte'n jyujky'at, ja nyadjx ja
kyam tnékupokt, ta jatu'uk'oojk ye'tsyo'nét, jyd'ti mad tsyam
tsyéna’'yéném, tpéjtakti ja kajp na'wétityé maa yé kojpkén
jéte’ep yajk tejp €' pxyukp.

Jakéjxp jo aptééty ja oktaak
nats kajpx nats matyaak ku ja
méja'aytyéjk ku jéntiixép ijty ejtp
ja nyadjx ja kyéjp ja tnékupojté,
nijuuné ja’ kya'amutskété, ka't

ja myémata'akyé ja na'w kdjp, ku ja juméjt y'any

tekéek moony ja majtsk mékepyxy ja jéxtijkyxy jéts tekéek
moony ja tékéék mékepyxy ja e'px (1440 jéts 1520)

ne'ek jét'n tsyeptunt, ku tu'uk waan y'amutsk ta jatu'uk
jyd'aty, jo azteca ja'dy jéte'ep néawemp tsontép, nay

n&djx kam tyatékyampy jéts myady yajkmo'oty ja kojpk. Ja
méja&'aytyéjté wa'ats tsepjotp ojts ja jyujky'djtén tyajknaxte,
ja oy konk jéte'n tuu'néwajétép, kuwanétép, ja jéte'n jayen
waktsoop ja métsep ja'ay.

Jéte'n ja jantsyda’'weén yajk méét'aty éjxampaat ku ja oy
Konk jam €'pxyukp jyujk'ajty, pety atom nijkxyinté aké&'myé
uk kemuuny jotmaykyéxp, jom ja wéntsé'kén yajkpékta'aky
jéts yakamétéy ja tsooky'ajtén, ja tajujky'ajtén, ja ey
ajtén jets kyamajata'aktét ja ka'eepy uk otti amutsk'ajtén
kya yajkpaat kya yajk'ejxt ma ja né€é ma ja tu’ nyajxy
jujkyajténkéjxp.

Jéte'n ja dpteety ja oktaak y'aaw y'ayuujk tyajk tént
méét ja y'u'nk y'and'ajk, ku ja akkaijts ja'ay, ku poop ku pu’ts
ojts ja ayuujk et ayuujk kdjp tatékék tsep ook'am, tekéék
mo'ony ja tékéék mékepyxy ja € px majtsk (1522) najty y'any
ja jumeijt ku ojts ja Herndn Cortés nats kax ja tesptump
maa ja ayuujk etén, ka't ojts ja ayuuijk ja'ay yajkmay.

Ku juméjt y'anyé, tékéek moony ja tékéek mékepyxy ja
e'px jéxtujk (1527) ja ja'ay akkdjts ojts tpéjta'akt tu'uk
ja ja'tagjk, ojts kyajpjémpity ja’ jéte’'n xééw'ajtp jutimpyé;,
jap ojts tpéjt&'akt ja kutujkén an’'mén.

Tekéek mo'ony ja tekéek mékepyxy ja jéxtijkyxy tyuktujk
ja juméjt najty y'anyé (1548) ku ja teety ojts jyd'aty jap
jutimpyéj ja'apéxé ja ayuuijk ja'dy ojts tmémata'ak
méét ja dios kéjxp, junéénén'amyéj ja dioséy'ayuuijk ja’
tyamajaatakté.

Anyukojm kdjp jayen yajktaték, jom ojts tpéjta'akte
jéte'ep aton tsyam ntijyém tsdjptéjk. Tekéék moony ja
tekeek mekepyxy ja tékixpyxymyajk ja juméjt najty y'anyé
(1570) ku jatu'uk ja ana’'mén ja kutujkén ojts tpéjta’aky
mad ja kajpén jéte'ep Nejapa xééw'ajtp, taa ayuujk et
yajk'awetspajkné. Juméjt'amyéj ja kyajkupiky ja
akkajts ja'ay y'ana’'mén ojts ja dpteety ja oktaak méjk
tnékupojkté ja nyadijx ja kydm, ja junma’any; tmatstutkéxnét
ja kyém ja tyéjk, tyu’, taten tsepjotp tsyéénét

Jéte'n ja jujky'ajten nyijkyxy nyaxy tsyam jatu’uk oojk
ku juméjt y'anyé majktéaxk moony ja tékéék mékepyxy
ja € pxmajktuktujk nyajxkétadjky méykyéxp ja wéntsén
kyuttujktaajkté, ja kuwamp kuxajp jéte'n tijy méj kutujk
tanéwets, jéts ey tsuj ja kajp tsyéénétét.

Ne'ek ja ap teety ja ok taak ojts tnékupojkté ja y'et
niwéné'n kya'ejxnéjkxté jakéjp jéte'n tsyampaat najktijyém,
ayuujk j&'ay kamapyéj.

Tnémata'aky Javier Avelino Fernandez, Tukyo'm y'aaw y'ayuujk

Jét'en maxykyatsm
kydjp tnématya’'aky

J ate'n jék tnématyd'aky atém ja n'dpteety n'oktadk ku ja
tsyoonté mad ja et txéwéaty Mixtan, jamék ja’ tyany
mejy pya'dam. ka’ jék najawé newéndak ja ojts tsyoonté.
Jeky ja ye'yété jate'n, t'éjxta'atyé ja nadjx. Kawénadak
xééwété'n, kawénaak juméjtété'n ja tyad'nété kuném jom
jyajté Wi'ijtskén ém; Jamts yé tyany ma ja mijxkyaaijts ja
nyaa;jx.

Jamtsék jo’ jyd'té, jéts ja tyéjk tkojté; jam ja tsénaatyété'n
ee’px majk juméjté'n, wéxixkxy juméjtén. Ejxajts ja yu'uté
tyunté; niwénénék kya'ity ja mojk. Ka'jék ja nééj jam
nyip&djtémé, tu'ukék jom ja'y ja nému’ut. Nayité'n jam ja
kaa ja jeyujkté, ja jék ja jad’y jam tsujtsétép, pajtsék
ja tsééké jawe jam tsyéénété. Weénetsék jam tsyoo'nété,
myé&ét y&étyé ja yu'unk ja myady, ja uk ja tutk jaté'nétén jam
wyitejtté. Jajté jam Aju’kém (yé et miti’ €jxam kajp awemp).

Jamts tyaanté jets ja tyéjk méj kaméj tyik'éyité. Jam
wyinaty jaté'n t'ukyiknaxté ku ja, andaaw ja wétsuk nukoo
jam nyajxkétd'aky, ja'ats ja jad’y tya'ooktép, pajtyik
été'n jam tsoo'nété jéts nyéjkxté jam Joyép. Y'éy jaa’'wété ja
nddjx, éjxamts tyd'anté. Ja tso'okék ja putéjkéte, Ja'jekété'n
woo'nwétejtép tepxwétéjtép, péné ka'pék ja naajx tyajii'tyi
jamtsik ja tsyinaatya’kté. May jéjpék jam ja tso'ok, méét ja
jad’y ja kyajpxte myatya'kte.

Ejxamétén ja wyinaty jyujkyaijté ku
yiknématyé ku nyéépatét; wa'juméijt
wyinaty 1820. Tséjkété ja jaa’y
péttij jat&'n yiktejp. Ejxajtsék ja
tyik'atujkté, jétsék ja tjuttajté kénk
ja tuu’, maté'n ja’ tiepejxté ja teety
nydjxt; éjxajtsék ja tuu’ jut t'ujts
wémpa'anté, jéts ja teety
ja tka'ejxpaat, jéts ja jaappy y'ookt
ku kyuwépepndjxt méét ja jyatsyu’.

Jatén ja wyinmaatyé jéts ja
teety kya'ja'até jam kajpjotp,
kuwané ja' jyd'aty jets ja wénaakén
tyiknééjpejty. Ja jad’y pén kanépaijté
kaktsoo'néték ja’ jam ja nyéjkxté
Kuttunkéxjp, jomtsék ja’ tsyinaatyakté
waané juméjt, tsoo'néték ja’ jam jaku
ja négj yamaayé, wénetsék
ny&jxté jam Numkojm; jam jeky
tsyinaatyé. Ka' yék najaawé wa'ats
wenddk juméjt. Kyojté ja kyé&'m téjk
jets ja kdjp téjk nayité'n, ja tsajptéjk, ja
éjxpéktajk. Jam ja jaad’y wyejté kyajté.
Jéts ja kajp tuta'dky yeeky.

Jamts ja’ éy tyikngjxté wyinaty
ku ja ujx, ja pojtuj ojts méjk myiiny
kawénak xééw. Jéts oma jydané
ja et jéts ja jad'y tsyé'kékyajnété

néjum. 1973 juméjt wyinaty ku jaté'n
jyajty. Wénets ja ayoo'n tyujné:
tu'uk ja majaa’y tyéé'xu’unk nyijaay
tyéjkjéjtypy, jéénék ja’ wyinaty
yikméjép. Weénets ja kutunk ja kajp
tukmatééy jéts ja kyaktsooktét:
—té ja négj ja tuuj tyuntékey—,
néémék ja kutunk. Ejxajtsék ja
jaa’y jati'nyi kyakwd'kxnété. Jam
weénadkén nyéjxté Kuppoopkéxp
jéts jam wénadkén nayité'n
tkamatstu'utté ja tyéjk. Pén nejkxté
kojpkéjxp jam ja’ y'awejxté kumén
nyajx ja tuuj.

Ku ojts ty&'kxné &jxaijts ja’
tia'éjxaanyité ja tsyénaatydjk, négj
jék amaay. Ejxajts jam nyéjkxté ma ja
kajp ejxam y'ity. Jam ja tyéjk ja tkojté
jéts jaté'n nyapydjtété jatu'uk'oojk.
Weénaakén néjkxté jam majad’y
kyajpjotp. Pén jam néjkxté, ku ja
tejxté ku natyu'uk tyanété kuwéné
ja’ pyattéjkété jatu’uk'oojk jam
ma ja kajp éjxam. Tutd'aky ja kdjp
jad’y nyamyujkété jatu’uk'oojk.
Yuutép tyuntép éjxam ja nyddjx ja'até
pén ja tuuj ojts tyuknékkeekyéte.

Tnémata'aky Manuel Santiago Diaz

Atom n'et

A yuujk j&'ay y'et, kydjp, jete'n atom natijyém,
nay'ejx'ajtyém, majkmojkx et, majkmojkx ké&jp atom
n'jujkyajtyém maa paat yé Wajkwempét y'et nyddjx y'awtity.

Majktuktujk municipio yé ayuuijk et, ayuujk naajx
yajktatséén, nétu’'kety yé municipio tméét agencias, jam
nayte'n agencias jéte'ep kat nyakumatsy maa yé ayuuijk
municiplo.

Tunooijty kojpjoojty yé ayuuijk et, méj ja kéjxween, ja
kaats, jakéjxp et yajkméét maa xyixyén (yuukooty yajktijy)
mad y'anyén (apa'ajt) tékajtsp nayte'n ja tunk, ja nepk. Nén
yé kojpk yajkméét jam yajkpaaty ja E'pxyujkp, To'oxy kyojpk
Kuppoopdm, naxy € pxmajk méke'pyxy kyipyxy.

Tnémata'aky Javier Avelino Fernandez

Ja and'djkunk
myatya'aky jéte'ep
ojts xéé po' jyumpejtn

‘ ejkyipékété'n yé xééw jéts yé po’ mu'tsk mijxy jéts mutsk

kiixyik ijty y&' y'etté yaa naaxwiinyg, ja tyeety'améj ja
taak'améj ijtyéj] myétsénaatyép, éjxajtsék tu'ukpé xééw ja
taak'améj tkejxy ja y'ép ja y'ok jéts ja tyeety'améj atswa'atét
ajopajtpé. Ku jam jyd'atnét, wyddnyé ja méja'ay.

Ti ka” ey u'nk ku mééts té ment &jts yé na'ajt ejxék, neek
yaw ja jéyujk nméétajtné. Weénetsék ja mijxy, thémaday ja y'itsy:
Né&jkx tu'uk tsad x'ajts pakény jéts yé nméjteety n'a'ajt ejxént.
Ku ja tyeety'améj twoknété wénetsék tejxpatté tu'uk ja méj
a'ajt, Kat najaw xé'n tajoo’tét, tikénet tyuntép, tyakutsapxéék ja
tyeety'amégj, ja tsad, jétsék jamyi tyaany ooky.

Ejxajtsék ja una’jk wyinmaytyi x&'n ja tyaak'amgj
tnéma’atyét; jatsék ja tyapyadijté ku ja tsu'utsy ja’
tméja'atét, kuk ja’ y'ujts jatsyu’ tsu'utsyi, yam ja teety’amé;
ja té tyiktsu'utsyjajtnété; ta ja tkuuyjaam tseetsnété ja
y'ék yikxon tyik'ujtsté, jets ja wyet ey tan&janté jets ja jom
teentyakté tanaapy méét ja pujx ja'ajp, jets ja' kyaxé'éjkt
kuja tyuny.

iMej tadk, yajk éyé mejts ja tojkx! té ééts ja tsu'utsy ja
ntééty améj xmooy, ujts jatsyu’ tsu'utsy.




Noky kyajpxpaajtén

iEjxém &jts nyik'eyé mé'éjky! Kutskék jam wyinaty
kyaanyété, éjxajtsék tu'uk ja xukx jya'aty jatsék ja’ wyd'any:

iJa mnééya'ayts mtsyu'utsypyl, ija mnééyd'ay mjikxypy!

ETité'n yé jéyujk jaté'n tyijypy? iTa'aweppepé yé ka'ajp!

Jaté'n ja majad’y wyd'any.

Pajtyikété'n yé xukx yé y'aaw nukoo yény ku ja ka'ajp
yajkta awepé&éky.

éJatitsémts ja méjteety kya'ja’'tné?, pé n'éts ejxp éjts
ja’ jyéwé, némék wyd'any. Ku jék jom jyatné jam ja
néyd'dy ja pujxja'ap nyatyakupé&kxyi. Awa'an tmékajpxy
jéts tnémaay:

Sutso meijts, éjatits té& mkanijxy ajopajtpé, japé téts ja
undjk m'éts wayi?

Népén kya'atsééy. Tikénet tyumpy, tyawypyxypyé;j,
tyawypyxypyéj ja nyéyd'ay; ka'ap ja' tkumay kuja nyiya'ay
téé y'okn; tatsék ja kuuyjaam pyéjné, éjxajtsék tukki'iyi
jy@ameékyijxy, ja kuyjadmékété'n yootsémpejtpé.

ETité'n tujnép jajtep?, duktétsété'n ja néyd'ay y'ookné
jatsék jaté'nyi amay jotmay?

Kuts wyimpejné tyéjkjotp, nippéntamék jam, té ja y'ap,
ya y'ok wyinats kyaktékéényité. Ejxajtsik ja’ tpatséé'ny.




Njaapy jéts nnekykyajpxypy éjts ayuujk

Pénjatyik pyatypy, jaté'n ja’ tjayiktiy: éti ka” meets namajtsk
ja undjk ma té xpaaty?, éjxatsik tu'uk ja tééxéjk y'atsééy:

iAy, ay!, kiti xjansty atsipy, jantys pejkp ejts ja tééjts,
yéétsé xikoo'wamp. ja undjk wyinaty té nyajyu’utsyité tyéts
akujkypy.

Ejxajts ja méjtadk yaktu'yo'jy. Jamék tu'uk ja téjk tpajty
mayék yiknémaay:

Téts ja’ jyantsy nydjxté pujtp, té ejts ja ntutkkemy jao'
t&jxkuttate.

Jamék jo taak'améj jya'aty ma ja mejyén, jamtamék ja
y'ép ja y'ok wyinaty té pyajnété teenykyéjxp. Jetsék ja y'ap
xyé&éw jatné jéts ja y'ok pyojajtné.

Jétsék ja’ kyayiknatspaatétét, éjxajtsik ja wék, ja
kuumyu' ja xééwyink tanéwéjté ja myéjtaak: jéts tnémaay.
Yum taak yé nadjx, yum taak yé naagjx.

Ejxajtsék ja tyaak'améj, jyumtéjkéné jéts ja jéyuuik
kya'tépéyet, wénetsék ja’ tyiptsy jajtné.

Ejxajtsék ja kiixy pén wyinaty de pyojajtné tjad’ myejtsy
ku ja kyéek té tjaa'tyékéy jam tu'@m ma ojts pyoo'xté.

Awéjx mejts ay ya, wan éjts ja nkéék t'ats keny.

Jté'nék ja’ wyd'anyé; ku jeék wyinpetkojmé, ka'tamek
ja y'ay jam uk pénég, téé kaa ye'ennyé, ka'ap ja t'uknats
patényé ja y'ay, pén wyinaty té xééwjajtné.

Jakéjxpék yé xééw méét yé po’ nijuuné
kyananyatspaatéyéte.

Ku yé tsdjp npatejxént, jam ja kéék matsad’ kyaxi'iky,
ja'tsété'n ja’' miti’ ja kiixy ojts tjad'tyikééy jam tu'am.

Tnémata'aky Javier Avelino Fernandez




Noky kyajpxpaajtén

Ja jujky'djtén méét
ja moojk

J até'n yiknajawé kuk atém jo nméj teety ja nméj taakté
omaa wyitejté. Omakamaa y'ejxté kyoowté. Pajtyik jo’ jaté'n
tnajad’'wété tu'uk ja ujts, tu'uk ja téém. Ja'tamék

ja jad'y tyajujkyaijtép apiky et, apiky kydijp. Ja'tamék ja
jyéékxtép, tyojkxtép, y'uktép. Ejxajtsék ja tey jyadjweété
ja'pé ujts. Wénetyek tyapyaijté jéts ja tpakonté jom ma ja
y'et md ja nydjx. Moojktamékété'n ja’. Ejxajtyék ja tnepté.
Niwené'nékété'n ja moojk kya'aats tany. Ja'yik ja néé ja
tuuj ja tpawejtskijx. Kawéndkpattékété'n ja jaté'n jyajty.
Nitti tapyajték ja’ tka'ukpatnété. Ejxajtsék wyimaatyé



Njaapy jéts nnekykyajpxypy éjts ayuujk

kutkajpxmujtét sutso tyapyaatét. Nyamyujkéték ja jad’y jéts
jy&@'té nayité'n ja tsoo’k. Nétu'uk jajty nyatyanéppajtété ja
tunk. Pén nyinéjkxté ja mojk myijatté j&'. Pén taanté
ja’ y'aejxté ja kam. Ejxajts ja majad’ytyéjk wyanté:
“maktékéek surké meets yi mojk xne'ept jéts nayi maktékéek
yi mojkpajk xXanepmuktét, maktékék kojpk jaty”.

Ejxajtsék jaté'n tunté. Kutsék ja japojtuj jya myiny
ka'apék ja" myaakyixy. Tuta'akyik y'aatstéjkkinyi jenéjkxé
ja moojk. Ku ja tuuj jyamékojmé tétameék ja mojk
myimajktéékpé surké yoné. Jaté'nék ja mojk ya jyd'aty,
ya tydany. jujky'ajténék myéétajtypy yé maktéekeékpé
matsyoo'én, moojkkéjxp.

Tnémata'aky Palemén Vargas, Xaam y'aaw y'ayuujk




J amékté'n tu'uk ja ja'ay ne'ek tyim y'ayéy, nittu'uk ja

myeeny ja’. Jatsék jotmony tpddty ja ya'p jéts ja tmadyé:

—éM&a mejts ya'pété'n yé meeny ne'eké xpiky jéts akujk
jotkuj mtimy jujky'aty?

Tatsék ja ya'p y'atsééy:

—Ja yd'p meeny péné mtsejkypy mejts nayté'n oy, ja’
xpdat jayté'n jotmek'ajtén tsyeky, nittii jéte’'n xkatsé'ekét.

Jatsék jyak waany:



Njaapy jéts nnekykyajpxypy éjts ayuujk

—Japts éjts yd'p yé nmeeny njuuty mate'n atséjképéem,
méj tsaaj patki'py ja tyany, pety mejts nééjmé ku niwéné'n
mkatsé’két. Tsu'umété'n néjkxént. Jaxé yawd'atsy ja téjk
akaj. Kuts jap ntéjkényén, niwéné&'n mejts mka'ejxwétet, ja'y
y'ejxt ja mtu’ ma myooy, japxenét xmato'ot oy tii yand'ant,
oy tii tsyapa’'at jap okajpy.

Jatsék tsyoonté jam tyéjkjojtp, jawaané ka tysu’'um,
ku ja ja'@y myadnéjkxkéjxn jénajty. Jéts jam jyd’'té tsu’'um'et.
Awd'ats tom ja téjk akaj. Tsé'éjképék yawé ja ayoop ya'p
jam yooy; ja jatu’uk ja ya'p jotkujk akujk ja’ kyaxé&'éky. Jatsék
tyéjkéte tu'uk jutjotypy, japts yo'otyé waang, jatsék ja
ayoop ya'p tsyéékékyojné ku tmétééy akaj tyekyxy
ujk y'awd'atsy, jénejts ja’ y'ejxjétity, jyuk’ijxy tsyajp'ijxy,
tejxpaatwd’apy jéte'n tijy, tii jéte'n andmp. Niwéné'n ja’
tkajaaw ku ja tsyadj jajty, ja’kejxp ku tkamématooy ja
ya'p. Ja kumeeny ya'p té ja’ najty tejxtan, ka't ja xé'n
tiawé. Jénpejtkojmé ja jatu’uk'ojk jam kdjpkjotp. Nay
madp ja ja'ay ku ja jyatkomé. T'ats tukmétoy xé'n ja yo'k
x&'n ja yd'p jéndjty té jyaty. Kuts ja yo'k tnajaéawé jats jo’
jyotmaatyéjkén, ku ja nyéya'ayé té tsyadj jatné.

Tnémata'aky, Javier Avelino Fernandez,
Tukyo'm y'aaw y'ayuujk




Noky kyajpxpaajtén

Ja pd'dam ja'dy

J até'n yajknématyd'aky ku jék jété'n jam Pujxtaja’'m
tu'ukpé xééw jyaijty tu'uk ja ja'ay amuum pu'uts

ja nye'kx ja'. Tu'uk jatyik ja téjk tja ajé’y nippéntsék ja
maatdjk ja’ kya'mé'yi. Jamék iiy tpajty kajpadm tu'uk

ja tejku'unk yikayowén. Ejxajtsék ja kutéjk tmékajpxy
jets ja tnémady ku ja tu'ukxéénaxy wyinaty te yé&'ynyi,
pajtyik ja’ jya poo'xwéné. Kyim japom ja tsyoo'nkojmét
jakku t'ajts ejxwa’éany ja myiku'uk jatu’uk kajp. Ejxajts ja
kutéjk ja’ tyikngjx tyejkwénké'jy jets ja tmééy ja té'eky meét
ja tsapijxy. Jawyeen ja’ wyinaty té tyik'a’'ujxé, éy paat jo’
twéntsé'kyii'ny.



Njaapy jéts nnekykyajpxypy éjts ayuujk

Kuts kyimjapom aijty, jéts ja kutéjk nyiwijy, ka'ap tukpatné
ja p&'am jad'y. Ja'yi ja tsapijxy jom aneeky jets ja té'€ky
ye'epyi. Ejxajts ja tsapijxy tpéjkji'iky, kuts ja té'eky twejts
ji'iky maanyeenytamék jap tééky pyajtki'ipy. Tikénet
tyumpy jyd’jx ji'kypénét ja méény jéts ja tapapootsyéé'ny
jets ja tanats padtwyd’'ny ja pd'am jad’y. Kumé xijnyip
wyinaty jamtamék ja’ nyajxy méj tsaawemp; ejxajts ja
tnatsydaxyii'ny jets ja ky€' ja’ twantuny jets wyinpet't.
Weénetsék ja pa'amjad’y y'awijxy jets tyiktiiy jatijts ja
pyatséény. Yi méény mejts y&' mja’, ja'kéjxp kuts éy té
xwéntsééké —ejxajtsék jyak wadany—, tu'uk ej'ts ja ejxpaijt
nyiktany ku atem ya te napyajtyam, wéntsuu'm ya y'ayd'axt
et’t tu'uk ja tsajp na'aaw.

—Jetsék jaté'ny t'ejxékéeny.

Tnémata'aky Javier Avelino Fernandez, Tukyo'm y'aaw y'ayuujk




Noky kyajpxpaajtén

Tyc’j’djtyéjkjyd'étyqu téjkjotp, tyiknétééwé mak tyan
ja avion'ejxdjtyajk. Ejxajtyik ja té'éxyejk tukmatééy ma

et ja’. Ejxajtyék ja wajtyéjk jamyi y'ujtstéjkéyi'ny, ka'ap ja
tuu’ jo' tpijky miti’ jo t&€éxyéjk tukmatojéyi. Ka'ap ja mijx




Njaapy jéts nnekykyajpxypy éjts ayuujk

ja ayuujk kyajpxy ja’yi amexan. Kyim japom
ojts jyat'’kojmé ja jyaatyék jépy, éjxajts ja té'eyéjk

yiknémaay ku ja kujtypy jantsy tsuj miti’ jom

myéét wyinaty. Ka'ap ja tééxyégjk

y'atsééy japé ka'xé amexan

ja’ tjaty. Ejxajtsik ja kaapy tkuyajxiyi'ny
tejk jotypy; kaaky aanék ja’ myééy, meét

ko'on me'jy jets ja kujtypy.

Kuts ja kyay apdjtéyi'ny, ejxajts jo’

tsyo'ong, nay jinamptso ja nyéjkx ma ja
ujxéé wyinty té nikxy, tek ngjéjtypy ampy. Kujaté'n jydjty
weénetsik ja té'éxéjk tsyok'né, kawéndak juméjték ja’ wyinaty
ja pad’'m tméét'ajtné. Nayi ja'pé xééw ja helicdptero ojts
tyattéyi, may ja jad’y y'ootté. Jaté'n ja jad’ wyd'anté ja
oojkénékté'n jaté'n nank'ejxéé.

Tmatya'aky Minerva Martinez Rodriguez, Tukyo'm y'aaw y'ayuujk



Noky kyajpxpaajtén

Kdjpja'dy'djtén

ijots njad’y'ajtsénté kajpjoojtp atém té nye'kyinté ja'ts
atém xa'ejxkajpémtép ja jatu’'ukpé kajpté.

Ku jam kajpjoojtp ja kémuunytyuu'nén nyaijxy, jaténts tutd'aky
ja kajpjad’weén yikpaaty, jéts ku nyajxné ja juméijt kajajép jo’
xeméjakkéjp.

Ma ja nadjx ja kdjp, jom ja jéén ja téjk yikméétaty, uk
ja u'unk ja maay jéts ja meku'uktéjkté. ja majatajkén miti’
yikpdjtép aké&'myi tyamajatakypy ja k&jp nayité'n.

Nétu'uk nétu'uk ja kajp tanéppaaty sutso ja’ &y tsuj tsyéénétét
tyanéétét, pajty ja kuttujkén jam, tyanéppatép sutso
nétuki'iyi ja kéjp wémaany yiktattékét. Kajxmujkénjojtp
yikpejkta'aky ja kajpkutunkté, ja'apé jad’y yikwééjxtép
pén jawyeen &y té kyutunk'aty. Ya'atpé kajpméétuu'nén
tanéppaty tutd'aky y& jipwd'atsy, ja mutsk kutun'ajtén yé'
tyatsoo'ntakypy jéts takukéxé ja mej kutunk'ajtén, ja jumejt
yikejxp jets wénadk ja kutunk'ajtén té yiktanajxy.

Yikmépéjkp kuja ja yikjujkyajtpé, miti’ méét nyawijtsyi ja
nadijx jéts ja tsdjp: ja kojpk, ja ank, néé jets ja tuv’ amaay
et yé'été ma yikjawé jets yikméét matya'aky ja kunuukxy
yikjujkyajtpé.

Ja kajpkajpxmujkén ja’ ja wya'ny jets yiktanéppaat ja kdjp
jukyajtén; ma ja ma@jad’y ja y'aaw ja y'ayuujk mygjta'akté ku ja
kutunk'ajtén té tanajxté uk t'ijxité t'najawété ja kajp jukyajtén
jéts wyénkukkét ja amukké méj jotmay.

Tnématya'aky Palemén Vargas Hernandez, Xaam y'aaw y'ayuujk




Njaapy jéts nnekykyajpxypy éjts ayuujk

Ja tunk ja péjk, ja
kdjpméétuu’nén

Tékotsyété’njo kajp tméétété ja kyémuunytuu'nén,
ja'apé tunk yiktamaydijtp ja kdjp, Jaté'n yiktaméyéjxy
ja kajp ja meékajtén.

Kémuunyityunkkéjxp; jate'n ja majad’y ja kajptéjk tyik'éyite,
ja méj tuu’ tkojté, uk omiti'ip kdjp métu'nén, majyéép ja téjk
tu’ jéte'ep tsyam txoxpé ja kdjp, yijktaxonta'aky na'muk.



Noky kyajpxpaajtén

Majyééjp ja kémuunytyu'unén nyaxy: jam ja xuxpé wojpé,
yikaapyé, uk ja kuyajtpé yikwéntsééké. Jamts ja ajtspémé
uk ja xuujxpémé. ja kutunk'gjtén ja’ kémuunyituu’'nén
jawadné kajaj jajkp, téé'nép ja’ samadan'ampy uk poampy,
tu'ukpé juméjt, muumpaat jowaané kajaj. Jaténété'n
nwad'nét ku yé kemuutyuu'nén méj tsoopajtén, nétukki'yi
y& pyutékké.

Kuté'n jéjkyip, jawané kajaj y'ijty ja kémuunytyuu'nén,
ja’kéjxp ku ja méény kya'ity miti’ tya'€yip ja jéén ja téjk,
ejxajts ijty yamukké jo meeny ja'ats yiktajuupy ja pejta’aky
miti’ tya'eyip ja kajptéjk.

Kuté'n ja wad'nént ja tunk ja péjk-kajpméétuu’nén, ja’'té'n
yiktéjp ku ja majaaw yiktaméyejxy miti’ &
putéjkép néjum ja pujx ja Kajp. { ;LL{

Tématya'aky Palemén Vargas Hernandez,
Xaam y'aaw y'ayuujk




Njaapy jéts nnekykyajpxypy éjts ayuujk

Ja kéjp jujky'djtén

ajxwiiny jujky'ajtén. Jaté'n dptééty ja oktadk y'ana'anté
ku atém n'taak’atyinté yé nadjx, jaakéjxp ku ja
tajujky'ajtén tyaky, uk otti yi'ikxy miti’ yikjujky'ajtp.

Najxjééty atém nyik'@éyéntg, ja kajp ma nxéétuu'nyinté,
nkémuu'tyunyinté uk otti tuu'nén péjkén. Jam ntanéppdajtyim
ja kutunk'@jtén jéts ey tsuj jyaakt, japé ja'xé yikméjtéjk'ajtp.
Péné ka'dp ja nadjx te kutékéényép ja kajpjaa’y'ajtén.

Tunkkéjxp atém ja ndajx méét napyajtyanté ku nijpyinté
ja mojk, ja x&jk, ja miny ukku n'‘anéjkxanté n'akajkanté ja
kunuu'xy etjoojt miti’ nétu'uk nétu’k ja kajp myéétajtypy.
Ja'apé mék'gjtén, ja tunk, ja'té'n putéjkép jéts nyiktekajtsyim
ja et ja najxwii'nyit péjta'aky, miti’ putejkép aké&'myi uk
amukké.

Tnématya'aky Javier Avelino Fernandez, Tukyo'm y'aaw y'ayuujk




Noky kyajpxpaajtén

Eéts ja n'ayuujk

kL .

A yukja'ay ééts, ja n'aaw ja nmatyd'aky ayuujk xyééw,
ja'ts ééts nyiktunkpatypy yaa ayuujketjoojty ku
ééts namyikajpyxyé; ay ja kdjpxén tékatsy tu'uk tu'uk ja
kajp, namyémétokukép &éts wa'ats.



Njaapy jéts nnekykyajpxypy éjts ayuujk

Méj jéts jéte’n atom yé n'adw n'ayuuik, japéyé'xé
jéte’'n tnékajpxp tnématydkp ja jujky'@jtén, ja
kajp'ajtén, ja xéétuu'nén, ja kutunk'ajtén, ayuuijk
ééts nkuma’'ayé ayuujk €éts n'iiy; ayuujk aaw
apteety oktadk tyajk wijy tyajk kejy ééts ntaak
nteety, ja teety ja tadk nayte'n ja y'u'nk
ta’kajpx ta'xeek ja y'ayuujk aaw, jakéjxp
jate’'n n'ayuujk jaa’y'ajtyém. Ja ayuujk daw
atom najkta'exjkdjpyém méét jatu'ukp
k&jp, pén akats aaw uk améxan
kyajpxtép.

Ja ayuujk matyajkén atom
xyajkmékyém xyajkjantsyém. Ku
ééts ayukja'ay npaaty jam améxanj&'ay
myé] kdjpjotp oy ééts
nayjaweéyé, ayuujk
ééts nmatya’'aky.

Yé ayuujk aaw

ja’ yé wyd'any jéts

yajknématyd'aky ja

najxwiiny jujkyajtén jéts ti memp kétakp.
Pety &éts nwa'any ku yé ayuujk ejtp
nkdjpxén, nayité'n jo améxan uk jéti'ipé
ayuujk jets oy pyén néwempét kajp ja'ay
nméét nmatydjként uk pén najxwiinyét j&'ay.

Tnémata'aky, Javier Avelino Fernandez, Tukyo'm y'aaw y'ayuujk




Noky kyajpxpaajtén

Ja kédjp

am ja’ ejtp xyémé awijxy

kujaokam &é n'ats ojtskéjy.
Ja' té tyaky ja wénmad'ny
té tyaky ja jukydjtén.

Xémeéjakéjxp ja’ y'awijxy

mad apkonk téyiktanyi

Jam ja wyimad'ny ja’ tyikaatsy
xontajkén méét.

Ey jakém && nja étsy

weénmad'ny jéjtypy ja’ yik méét aty.
Té ja y'ayuuijk ja tsyénad'yin

tuki'iyi tyakkake.

Té xukjajty ja xétuu'nén

jéts ja kajpjad’y ajtén

sutso yikméét matyd'akt

ja kojpk ja tsdjp.




Njaapy jéts nnekykyajpxypy éjts ayuujk

Ja kajpén awejxp, ja kajpén xontakp

ku ja y'u'unk ku ja myaay

jam wyinpetté jotkujk.

Nijuuné kyawd'any:“njaatyikéépy éj'ts ja njaa’y”.
Xontakp ja’ nayité'n

ku wyin pity ja undjk.

Jaté'n ja jukyajtén jam té yikppaaty

md et ma ja kdjp ja ap teety té tyiy tany.
Myéétajtypy ja ayuujk tsoo'ntajkén matyd'aky
s& myiny, saté jyeeky ja kéjpu’unk ja wyinmad’ny.

Ku tunk yik maty&'aky néjum ja yiktuny
kutunkajtén pyaatmé ja tsojkén yikyajkp
corazon.

Ja kajp yikwénmaapy ja jyujkyajtén kajaj
Jéts &y yikxon yé&éty y'ana’'mén ja Konk.

Tématya'aky Palemén Vargas Herndndez,
Xaam y'aaw y'ayuujk




Noky kyajpxpaajtén

Ja nddjx nkéjp
éts néé iipy

J entsy oy tsuj, éts ja nadjx nkajp
madts téé nmaaxu’'unk’aty.

Njén ixy njép ixy éts ja ntun nkojpk
ets y'ady ujts.

Oy tsuj kyaxi'iky ja néé'aa, néému’kx,
ja’ kyémtunk, éts maa néj kyutéxanaxy.
Xonta'aky éts nay jaw ku tsa’ nkajp jétéén n'ixy.

Xiijxy ja m'et, kuméjkxajép ku njamitsy
ja yajkjujky'ajtp té'n téé mpéjkta’aky
téé m'otyuny, téé majkxexy méét ja €én.

Méét ja m'ad m'ayuujk

ja mka'ayén ujkén

pety t&€én mijts né€'éy nadjx kajp
méét tu'uk aa tu'uk joojt.

Tmatya'aky Ruth Martinez Vazquez, Kumujkpét y'ad y'ayuujk



Njaapy jéts nnekykyajpxypy éjts ayuujk

Mi'ikyxy yé ayuujkja'ay, ayuujkdjp kyatyép y'uktép,
nayéte'n kyaxé&éky ma'atsyén, ya'at yijkay muts
teexyotp, kd'ép nyé&éétsy.

Ja nétooxy nyéyd'ajy y'antoopy, tii mtsejkypy, tii
mkayempy m'ukempy. Néyd'éjy wyénd'any oy y& mi'ikxy
nka'yém.

Kum ja mi'ikyxy y'antoopy, taa ja nétooxy yijkojy, xé'n ja
tsojkén yijk méét'aty xé'n anmajaweén tantoy yijkaapy méét
xéjk uupy, koon meey, niy uupy, tsépdjk me'ey, méét jyak
takay, tsu'utsy tsyda'ay, maa jénpadijk, djkx tsa'ay, tsépdjk
te'éts, kutypy.

Jétéén ja’ mi'ikxy y'apaat, jawiin ja’ yajkts ty&étsy, éts
taa nmékx'o'ojkén, éts taa ne't texyjotp jyak améékx,
éts taa ntaakujajpén ja’ vupytokx.

Tmatya'aky. Ruth Martinez Vazquez, Kumujkpét y'aa y'ayuujk

Noky kyajpxpaajtén

Mi'iky

............. a mi'iky, jaa y'apaat ku tii jotmay, tii jyék xéé tuny, uk

\ Y7\ ku jéi'éy nyi'ipt, uk wéntséjkén pén tmooty. Méd yé
A‘ kumukpét kaijp, ku nyi'ipt, yé apajtép puj mi'iky, kupdjk

SIIIIIiIiiiii mi'iky, nék mi'iky méét tutk tojkx.
Ku ja akujkxyéé tpaatsy ja ya'at kay uuky tyuny, méét ja

mééniptéjk. Ku ntijy jétéén jyak tuny, yé&' y'antootép éts
ja moojk y'it, yo'nt pyat oy, ja ntijy jak wéntséjkép ku
moojk nyéxték, ja jak néé kaapy éts jyak tyoskuyaty ja
yajkjujky'ajtp. Yé té&'n kyatyép ja’ puj mi'iky, kupajk mi'iky,
nak mi'iky éts tutk tojkx, y&' méét jyak pauuky, kuley ny&j uk
jétsy jo'oy, xo'oxy ky€' ja’ moojk ky&éy méti'ip tump.

Tmatya'aky. Ruth Martinez Vazquez, Kumujkpét y'aa y'ayuujk




Njaapy jéts nnekykyajpxypy éjts ayuujk

Xéjkwéndadxy

kuwdn tojkx tsyeky, a8 jojt - - | EEEEEEEEEE
tantoy, éts pety ntijyén ja'ay '
jétéén néwinmay, éts jéti'iny nkakyojém,
éts oy maa yuu taajk nkonkojém, uk
mad muum ntu’ yoyém.
Jétéén y'apaat yé€
xéjkweéndaxy: jawiin kaaky
tyéétsy, taa xéjk me'ey
jyék taa winjaaxy. kixk jo’
Xéjk kyé’éy. Méépaat pén
jyam'ajty ja myeeny,
méét jyak taa méékay
tsu'utsy tsy&'ay ujk @jkx
tsa'ay, tsépajk tééts, kutypy.

Tmatya'aky Ruth Martinez
Vazquez, Kumujkpét y'aad y'ayuujk



Noky kyajpxpaajtén

Ja tu’ yo'oypy
myatya'aky

utimpy ijty teyep yé

kutujktajk yajkpaaty,
jam ja noky tyuyo'oy, jam ja
ka'xpajt noky pyétsimy, jan
jéte'n nja'atén ko ja nadjxtsep
ja ayoon npdadjtén méét ja
nmuku’uk, jam pekyjyd’ay
yajknatswets, uk tii méjk
tojmay yajkménijkxy. Teky
yoopy ja'ay nyijkxy, ka'ap
tii jo méj tu'.

Tu'ukp xéé jékjéte'n ja'ay
nyikyxy Jutimpy, éts jam ojts
kyutsu maa ja Eptsy kyajpén,
jam jék ja'ay ojts kyutsu’
kyu koots, taa jam ojts
tamtoy maa tu'uk téjk éts




Njaapy jéts nnekykyajpxypy éjts ayuujk

yajkmata'akt, jentsy oy tsuj ja kutéjk wyin oy wyin paat,
taa yajkaux'aty, téé net nyajxweety, kuuk t'ijxpaaty kyda'ay
ni'ijpy, taa tpaat ijxy, wa'k jam, ja'ay tyeky, ka'ap tii tkajpyxy,
ja’ kutéjk myutsk mank, yanmay, tsydm mijts mjaktsutsa'any.
Ta ja myataajk yajkmeeny, jap ojts yajkexy méap maa ja
tsixkén, taak ojts ja’ kutéjk tsyo'ont, nejt ojts kye'eky; ojts
ja’ ja'ay y'ijxy, taa ojts yajkpatsoony, ojts ja nyawyamukyét
némay, taa jék pyatsoonyét méét uk éxpiky, tsiin kuno'oky,
pety jyentsy kye'eky, ka'ap ke'ey y'uk myatakn; ka'ap
t'ujknajéwén wi'x tunt, nejt j€k ojts tu'uk kipy wejtsé&éky,
taa kyéxpety tu’'uk méj xojkéjxp, kupdjkp ojts pyety, jam ja
kipy téxjépijpy éts jakam kyd't, éts jétén ja twénéény, ojts
tyajktékoy ja’ tyeky (huella), jéts kétiip ja’ uk éxpiky pyatét,
jam jéte’'n ojts mya'ay xojkéjxp, taa ja tékaak y'één, taa ojts
wyéndjkn méaa ja' xoj, tyu’ yo'ny émdajaa jéts maa kyajpén
jy@'tn. Ets jétén ja tmatya'aky, x&'n ojts jyaty kyupety
jam maa éptsy kyajpjotp, jakéjxp jétén ja méja'aytyéjk
wyénd'ant ku jam maa jo’ kdajp Eptsy txééw'atsy, ja'ay
tsyutstéep.

Ku jam pén tyu’ ma'ay, oy tsuj ja yajkwyintsokt

jyékwinpaaty, jéts jap jyak mé'y maa tsixkén.

Tmatya'aky Ruth Martinez Vazquez, Kumujkpét y'aa y'ayuujk




Noky kyajpxpaajtén

U'nk teety nyeex*

J éte'n jék ojts tu'uk'oojk tyuny jyat yaa Puxék'okypy,
(Mosquito blanco), kumujkpét y'et, ku tu'uk u'nteety ja
nyééx tyajk'u'npadijty, ku kye'exy nejt jek ojts wyinkém tyu'y,
kédwnaak xéé kawnadk koots, ne'ek ja nééj kyomn, nejt ojts
ja nddjx py&jy maa jéte’'n najty jap tsyéénén, ta ja tyéjk tyu’
y'éjxjé'éty, namuk ojts y'okt.

Mej tsad'any jék jap xyam tsénaapy, jakéjxp jéte’n ja
nadjx jya’y jemeéjt jéméijt, jaa ja pyétsimy ku tyu'y, ja'ay
kyépajk jék ja kyépajk'ajtypy, éts ja nikyxy tsé'any. Ja kiixy
y'u'nk jék jete'n tsd'any jumpeijt, jakéxp ja jéte'n jyaty
ku ja u'nkyeey ja nyééx tyajk'u'npadaty.

Jéte'n ja teety tadk kyajpxwij xyém ku ka'ap y'oy ku tu'uk
muku’uk tyséénétét.

Tmatya'aky Ruth Martinez Vazquez, Kumujkpét y'ad y'ayuujk



Njaapy jéts nnekykyajpxypy éjts ayuujk

Ja'dy kyuxi'iky

Tu'ktéjkjékjéte’n ja ja’ j&'ay jantsy ayoop tséénét: ja
ya'aytyéjk tyoxytyéjk t'énéjm.

—Kijxy ku meeny n'uk pa&jtém ntéjk kojém majtsk népatp.

Jamts jék ja y'u'nk pyatmétoy ku jétén teety myatya'aky,
taa jék ja wyénd'any:

—éTeety oy éjts jam npat mad jéte’'n xkajpyxy ja téjk
majtsk népat?

Ja tyeey y'atsooy; mexy tii t&€n mnépatempy éts ku

Tmatya'aky Ruth Martinez Vazquez, Kumujkpét y'ad y'ayuujk



Noky kyajpxpaajtén

J étén jo’ méja'atygjk
tmatya'akt ku jekyép
yaa ayuk etjooty ja ijty
tu'uk poj wyététy, ja'ayén
nyakyojy, jémpet jék
tyeky jya, ka'ap ja
pén tnajaw, pén tii jéte'n
jo, éts jo’ to'’xwyénd'ak ja
tsyémkekypy. Jawiin jék ja
~ y'ujk nijk xyam, y'ejk nijk iky
ma&d ja j@énén, ets ja jyupajk
tyajkjokxtéjk, ets ja jumpity
oots, nejt ja tsyoony, ets ja jyd'aty
kdjpjooty; ka'ap ja kyaxi'iky ku jéte'n ja nyaxy tyék mad ja
kajpén, kutsék ja kiixy tpaaty ets ja tpéye'ye, nejt ja kiixy jom
jyupajkixpy y'otstany, ets ja tmétsoony, tmékeek, jamék ja
tménikyxy mad méj juujkén, méj itjot.
Ka'ap ja pén tnajaw pé xe'n jéte'n ja tiny, ka'ap ja kiixy
nijuun y'ujk y'ukjumpijtn.

Tmatya'aky Ruth Martinez Vazquez, Kumujkpét y'aa y'ayuujk



Njaapy jéts nnekykyajpxypy éjts ayuujk

Néépa'dm wéntsén

J étu’un ja Santiago Apdstol yéknématya'aky jéti'ip yaa
ndaxtsénaapy kdjptsénaapy moo ya'at kajpn xééw'aty
néépa'am. Tu'uk'oojk jék tu'uk ja ja'ay pyétééky tsu'um

kujk, taw ijxjétity, kujék t'ijxpaaty tu'uk ja jajp, ja jéén, jam
tsaawip, tsujnaaxy jék ja tyikyxy, yékxonék ja y'ayutk. Ta jek
ja myéku'utéjk tmékajpyxy, nyakydjpxmikyét, kyaj ja na'amuk
tijxpadijt. Ets ojts kyénaxté moo ja jéén, ku jam jyati
tsaawimp, ja wéntsén y'awanax jék jam, taa jék junmaaty, tii
jék jétu’'un tuunép jatép, myatydkmukt, wyda'ant, yé jétu’un
yad kajptsénaydmp, yé jétu’'un wéntsén'atamp,

nejt jék nyak&jpxmikyét na'amuk ja pujx kdjpn wi'x yajktunt,
tajék junmaaty ku tu'uk ja tsajptéjk
yajkojt, na'amuk jék jétu’n tyunt
pyékt, jo awanax tyajkja'ti
kdjpjotypy. Ejxé tsyampaat nayjam
tsdawimp jék ja kyaxééky.

Népa'amét kdjpn y'aaw y'ayuujk
Myatya'aky: Eudoxia Martinez Ocampo
Meja'atyéejk yajk'éjxpéjkp




Noky kyajpxpaajtén

Oy tsuj jekxon yé Néépa'am kajpn, jokx ja y'et, jam
nkajpn wyintum tu'uka ja kojp, méti’ éétsy ntijpy
toxtyéjk kopk. Jakéjxp jétu’n jéktijy jey koo jétu'n kyaxé&éky
ja tuun'aa kojp'aa, tam jex tu'uk ja tsuj toxtyéjkén mya'ay
tsajpwak, jekxon way yony ja' ets tsujkoné ets ja tsitsk
jékxon méj pyeté&éky, Jétu'n ja okteety oktadk wyd'any
koo ja toxtyéjkép tu'uk mya'ay. Tu'uk'oojk tu'uk'oojk kyotség,
ux et jétu'n ujk xényé, jam ja toxtyéjk tu'uk jék’ijx mya'y.

Ja néépa'am kéjpn, tam yé ayuuijk kajpén, jam tméataty
ja tsydjptéjk, kajpn etkujk, ja kyumuuny tyéijk, ja
xyuxp, naytu’n ja y'éjxpéjtadjkétsy, ja tsooyép tygijk,
toktaajk, maa ja'ay nyamékajpxé. Ja kétunkét jétu’'n nyé
jéép atép ja kajpn.

Néépd'am kajpn y'aaw y'ayuujk
Myatya'aky: Carolina Luis Gaytan
Meja'atyejk yajk'éjxpéjkp



Njaapy jéts nnekykyajpxypy éjts ayuujk

J ekyép jéte’'n tyuny jyaty yaa atém nkajpjooty,

pé tii juméjt jéte'n ja’, ojts aké'my tsyip tunt atém

nja'dy, nyanypétéékyét meét ja pux méét ja tujn,

tu'uk ja ja'ay jéti'ip tnékojpajtp, kyaj nya'amuk, nejt

ojts ja méj kutunk tyajk'ookt jam moo ja patu’ jéti'ip

néjkxp Potskéjp'am. Nejt ja k&jp na'amuk pyété'kn,

nyakydjpxmujkénét, tnétso'nt ja pekyjya'ay, may xyééw

ja tejxtaaty, jamék jéte’'n ojts tpadt moo yé mutsk kajpn,

tnétéjkyét méét ja pujx na'amuk'amy, ta yajkmajtsnét,

yajkikxnét yajk'awé'nét ja pekyjyd'ay, yaa kajpjooty jya'ti.
Yaa jéte'n yajkmétsoony ye'epy, tménéjkxt ojts

jam Méykyéxp, moo ja kuttujktadjk, moo ja wéntsén, jamts

jéti'n yajkutuujny, ka’ yéjknajow pé mada ja ja'ay tysam...

Népa'amét kajpn y'aaw y'ayuujk
Myatya'aky: Oliva Castafieda Préspero
Meja'atyéjk yajk'éjxpéjkp



Noky kyajpxpaajtén

Ja tsoyépé

méét ja
pd'dm ja'dy

Tu'uk toxtyéjk méjk pyeky ets jam jya'atsy moo
ja tsoyépé, ets tnéejm:

Toxtyéjk: Maay tsoyépé.

Tsoyépé: Maay, nax, tii mjatép, ok tii tekpotékekp?

Toxtyéjk: Ok ijx tsoyépé éjts nékoo tu'uk nteky okpéijkn,
ets kyaj néjawa ko té pyéjktsoony.

Tsoyépé: Ada oy jétu’n, kyaj mjotmay'eeky y&'yé pyay&épy
xéé mjeméjt.

Toxtyéjk: éSoo kyat té métooy?

Tsoyépé: Jétu'un tu'un.

Toxtyéjk: Tii ko, naytuntsé tsaa jatu'uk jyéméjt ets kyaj pyéky.

Népa'amét kdjpn y'adw y'ayuujk
Myatya'aky: Victoria Castafieda Luna
Mégja'atyéejk yajk'éjxpéjkp




Njaapy jéts nnekykyajpxypy éjts ayuujk

Wadjx okp kdjp

Jéxtikyjéméjt tsyam nyéxn ku ya'at kajp kyojy miti'ip
yék téjp Waajx Okp, ja’ jék jate’'n nyékejy, maa jo’
waajx neek jyujky'aty, ja'y ko juujk it yag; ya'at kajp

jam nyakyumatsy mad yé kumujkpét kéjp. Ja ja'ay jéteep
yad kdjp tsénaapy oy tsuj yajk paaty, tuta'aky kyukajpyxy
kyxyi'iky.

Yaa jate'n tu'uk it txééw'aty xampao, ja’ jék jate'n nyékejy
xampa'am, ja jék jate’n ja tu'yeepy ijty tyu’ ma'at, tyu’ pokxt,
pénety jéte’'n ajuupy akdjpxp, oy miti'ip kajp tsoont.

Ja wadjx okpét j&'ay nyiiptép kyojtép moojk, xéjk,

kaajtse’ na'an.

Waajx okp kdjp y'aaw y'ayuujk
Myatya'aky: Noemi Diaz Victor
Meja'atyéjk yajk'éjxpéjkp

Noky kyajpxpaajtén

Yé kam tunk

M aa Texkyémpét kajpn, yé yetyéjk kamp tump, jam pén
mok, xé&jk, niiy, ko'on tnip tkojp, naytu’n ja kawe, waxk.
Jats yé toxtyék, ets tyajkay tyak uuktéj ja yetyéjk méét ja
y'unk ana’k, ets nejt tsyoonté tunpé, ets ko pitsim ja jikyxy
ta net tkaytyé t'uukté.

Téxkyemeét kajp y'aaw y'ayuujk Myatya'aky: Teresita Modesto
Juarez Mégja'atyéjk yajk'éjxpéjkp




Njaapy jéts nnekykyajpxypy éjts ayuujk

O’kp xéé

K o majtsk any yé noviembre po’ ja ééts nxétunt ja o'kp
aném, ja jétu'n yajkjamyetsy jéts n'‘awix, pénety té
méét atém naxwiiny, naxkexy n'ats tsénd'édyém, nejt yék
wintsékété méét ja méeky ja tokx, naytén yajk mo'oty
xaknéj ja pa'aknééj, ets naytu’'n yajk péjkta’aky ja

aay tsya'am, ja madijk péjy, ets jam yéjk péjktakiixy ma

yé yajkjujky'ajtp y'awdxén; natu’n y'oy pyaat ja wintsékéény
ets yajpéta’aky maa ja o’kp jam pyokxt.

Téxkyemét kajp y'aaw y'ayuujk
Myatya'aky: Basilisa Rosales Francisco
Megja'atyejk yajk'éjxpéjkp




Noky kyajpxpaajtén

Ja péjkén

Jom m& Kunatspét kajpn jétu’n ja méja’aytyékétsy
nimétsyakté ko jétu’n ijtsy pyéka'anté, ka'ap

ijtsy nyawén'ijxétét, ka'ap ijtsy jawiin kyajpxéty
myétsyd'at ja una'akt jéti'ip pékantép, ja tyeety tyaak
kéajpxtép métsyaktép wi'ix énety pékanté ja u'unketsy,

ja twejts'oyép wejtspaajtép tii xéé ti po’ ja péjkén tyunét.
jeky'et ijtsy jujky'ajtén méét ja nyémétsénanpy,

kd'ap tam tsyamém.

Ets nén jétu’n tnimétsyakté ko ja taak teetsy ka'ap ijtsy
ja u'unk y'énakétsy maa tkaxté, nimaa ja kyanéxtétsy,
patsy énet tsyam may ja ja'édy méti'ipé ots ka'ap ijxpékt
jétu’n ja ko ka'ap ma nyéjxté.

Kunatspét kajp y'aaw y'ayuujk
Myatya'aky: Aniceta Vazquez Gutiérrez
Mégja'atyéejk yajk'éjxpéjkp




Njaapy jéts nnekykyajpxypy éjts ayuujk

Ja lut zopilote métya'aky

K o ojts yé yajkjujky'@jtpé ojts tyajk kojy ja tsajp ets ja
nadjx ojts yajk tpéjkta'aky, nimajtsk ja aném (angel),

tu'uk ja xééw'atsy aném Miguel, etsé jatu'uk aném Luzbel;
méti'ipé Luzbel ajtpén ka'ap ojts ja wintsén tmé métoy

ojts tkajpxy kyutéjy, ku ja winsén tka'ijx jap ja y'éjxta’aky
moo ja tsénapyajtén, jap jék jétu'un myéku'uk tnémay koo
kyaj ja wintsén tmé métoot. Enéts ojts ja wintsén nyatskax
yad nadjxwiiny, yajk tunk mo'ojy ets ja it nadjxwiinyét tiyajk
wa'atst, tok tsu'tspéj jéte'n ojts yajtanépéjtadk jakéjxpén
jéte’n ko ja wintsén tka mémétoy, xampaat tok tsu'tspé;
yajkxéw mo'ojy yé lut.

Kunatsm kajpn y'aaw y'ayuujk
Myatya'aky: Cleofas Sanchez Robles
Megja'atyejk yajk'ejxpéjkp




Noky kyajpxpaajtén

Ja méj'ajtén métsya'aky

qu kunatsm jam tu'uk ja nadjx kajpn xééw'atsy
n&ajx kaanjotm, jétu’n ja méja’aytysék kyajpxt
métsya'até ko j@m ooijts ja nyaajxkéta'aky tu'uk’ ja
kunukxén ma nexy j& nadjx kdjpn tu'uk oyatsy, ets nexy
jam ja'ay nééjyujuk tmatstét.
Taapé j& méajtén tméét oojts ya naxy kéta'aky ka'ap
oojts j& méja’aytsék ixta'akté, ka'ap oots jam tniko'ot.
Tsyam jam jyakpa'atsy tuunpé jom ja oy'atén jam
Salina Cruz.
Ok'énet ja ja'ay énanété ko neexy oots tnikoot.

Kunatsm kdjpn y'aaw y'ayuujk
Myatya'aky: Fortino Martinez
Meja'atyéjk yajk'éjxpéjkp



Njaapy jéts nnekykyajpxypy éjts ayuujk

Jam kédmjotp

u &jts nikxy jam kamjotp tsu’ éjts nayjaweéyé. Jam
kamjotp jéte'n ja tutjk, ja uk, jéts ja mext pyu'uy kye'exy.
Japom japom &jts ja ntaak tyuny jam kamjotp jéts ja
nteety nyikx kaatspé jepy jéts tsuu nayten.
Ku éjts n'ats nyikxy jam kémjotp, ééts miny jom atsy
yikiipy méét ja ujts.
Jantsy tsu’ jam kamjotp tsénd'yén.
Xaamkéxpéjt kdjp y'aaw y'ayuujk

Myatya'aky: Soledad Gutiérrez Jiménez
Megja'atyek yajk'éjxpéjkp




Noky kyajpxpaajtén

K u jéte'n ojts tsonta'aky ya'at kajp
miti’ xyam txééw'djtp xaam,
jaa maad xyam tsyénété ja pujx kdjp,
nitii ijty jo tkaméétét, jawyen ojts ayowté ja ja'ay.
Jéts ojts tutaky wynmaytsé ku tu'uk ja
tsajptéjk yaxp kyojt.
Nejt ojts tejxta’aty jéts tapékmukét ja tsatéexkpé;
ja jék jéte’'n yé miti’ xyém yaxp jam tsajptéjkéjxp.

Xaam y'aaw y'ayuujk
Myatya'aky: Lazaro Diaz Pérez
Megja'atyejk yajk'ejxpéjkp

